
Аңдатпа. Кіріспе. Тарихта мыңдаған жылдар бұрын оттың пайда болуымен адам баласының өмір 

сүру салтында үлкен өзгерістер орын алды. Алғашқы адамдар үнгірлерде немесе ашық алаңдарда 
отты жағып жылынғандығы, жабайы аңдардан қорғанғандығы, жан-жануарлардың еттерін 

пісіргендігі, сонымен қатар жарық ретінде пайдаланғандығы белгілі. Адам баласы отты игеруінің 

арқасында алғашқыда алауды жарықтандыру мақсатында пайдаланса, уақыт өте келе алаудың ұзақ 
уақыт жанып тұрмайтындығын білген адам баласы майшамдарды ойлап табып, жарықтандыру 

мақсатында пайдаланды. Зерттеудің мақсаты және міндеттері – Мақалада қазба жұмыстары 

барысында табылатын саздан жасалынған жәдігерлердің бір бөлігін құрайтын майшамдардың пайда 

болу тарихын және майшам сөзінің мағынасын зерттеп, ғылыми тұрғадан талдау жасалынды. 
Нәтижелер. Қазба жұмыстары барысында сирек табылатын «майшам» сөзі «жарықтандырған» және 

«жарқыраған» мағынасын білдіретін грек тілінде «Lykhnos», латын тілінде «Candela», «Lychnus» 

және «Lucerna», арап тілінде «Kandil» деп аталғандығы белгілі. Ал қазақ тіліде «май» және «шам» 
сөздерінің қосындысынан «майшам» сөзі құралған. Яғни бұл сөз маймен жанатын шам деген 

мағынаны беретіндігі әбден анық. Кейбір еңбектерді шырағдан деп те қолданылатындығы белгілі. 

Қорытынды. Алғашқы майшамдардың Мезопотамияда б.з.д. VIII-VI мыңыншы жылдықта пайда 
болғандығы анықталды. Сонымен қатар Сығанақ қаласынан табылған майшамдарды зерттеп, талдап, 

өзіндік ерекшеліктерін анықтап, ғылыми айналымға енгізілді.  

Аннотация. Введение. Тысячу лет назад в истории человечества с появлением огня произошли 
большие изменения в образе жизни человека. Известно, что первые люди согревались, разжигая 

костры в пещерах или на открытых площадках, защищались от диких животных, готовили мясо 

животных, а также использовали его в качестве освещения. Благодаря освоению огня люди сначала 

использовали костер в целях освещения, а со временем, узнав, что костер не горит долго, люди 
изобрели светильники и использовали их в целях освещения. Цель и задачи исследования – в статье 

был проведен научный анализ, изучив историю возникновения и значение слова «светильники», 

составляющих часть артефактов из глины, обнаруженных в ходе раскопок. Результаты. Известно, 
что слово «светильник», редко встречающегося в ходе раскопок, по-гречески назывался «Lykhnos», 

что означает «освещенный» и «сияющий», по-латыни «Candela» «Lychnus» и «Lucerna», по-арабски 

«Kandil». А казахское языке слово «майшам» образовано от слов «май» и шам». То есть совершенно 
очевидно, что это слово означает светильник, который горит маслом. Известно, что в некоторых 

произведениях он упоминается как подсвечник. Заключение. Установлено, что первые светильники 

появились в Месопотамии в VIII-VI тыс. до н.э. Кроме того, были изучены и проанализированы 

светильники, найденные в городище Сыганак, выявлены их специфические особенности и введены в 
научный оборот. 

Ключевые слова: Сыганак, Великий Шелковый путь, средневековые города, светильники, 

подсвечник, письменные данные, археологические данные. 

междициплинарных исследования на древнем городище Култобе расположенном в Келеском 

регионе» (регистрационный номер: AP19678134). 

Abstract. Introduction. Thousands of years ago in the history of mankind, there were big changes in the 
human lifestyle with the appearance of fire. It is known that the first people warmed themselves by              

lighting bonfires in caves or in open areas, protected themselves from wild animals, cooked animal meat,  

and also used it as lighting. Thanks to the mastery of fire, the people first used bonfires for lighting  
purposes, and in the meantime, having learned that bonfires did not burn for long, then the people invented 

lamps and used them for lighting purposes. The purpose and tasks of the study – the scientific analysis was 

carried out, studying the history of the origin and meaning of the word “lamps”, which are part of the clay 

artifacts discovered during the excavations. Results. It is known that the word "lamp", rarely encountered 
during excavations, in Greek was called "Lykhnos", which means “illuminated” and “shining”, in Latin 

"Candela", “Lychnus” and "Lucerna", in Arabic  “Kandil”. The Kazakh language word “maisham” is formed 

from the words “mai” and “sham”. It is quite obvious that this word means a lamp that burns with oil. It is 
mentioned as candlestick in some works. Conclusion. It is established that the first lamps appeared in 

Mesopotamia in 8th -6th cc. BC. In addition, the lamps found in the settlement of Syganak were studied and 

analyzed, their specific features were revealed and introduced into scientific circulation. 
Keywords: Syganak, the Great Silk Road, medieval cities, lamps, candlesticks, written data, archaeological 

data. 

Кіріспе. Сырдария өзенінің ортаңғы ағысында, Ұлы Жібек жолының бойында орналасқан 

Сығанақ қаласы орта ғасырлардан бері мәдениеті мен экономикасы, қолөнері мен саудасы, егіншілігі 
мен мал шаруашылығы қатар дамыған маңызды орталықтардың бірі ретінде танылды (Мургабаев 

т.б., 2022: 206; Kozha, Nurzhanov, Krupko, 2021: 900-901). Тарихи деректерге сүйенсек, бұл өңірде 

б.з.б. VII–II ғасырларда сақ тайпалық одағына кіретін массагет тайпалары қоныстанғаны белгілі.             

Ал б.з.б. II ғасырдан б.з. V ғасырына дейін бұл аумақ қаңлы мемлекетінің иелігінде болды                  
(Агеева, Пацевич, 1958: 206-208). 

Қала аты алғаш рет Х ғасырдың соңында жазылған «Худуд-әл Әләм» тарихи қолжазбасында 

«Сунах» түрінде кездеседі (Якубовский, 1929: 123-159). Түркі халықтарының алғашқы сөздігін 
жазған М.Қашқаридың «Диани лұғат-ит-түрік» жазбасында «Сығанақ» деген аттың кездесуін           

негізге ала отырып, қала атының ХІ ғасырда Сығанақ деп аталғандығын аңғаруға болады (Махмұт 

Қашқари, 1997). ХІ-ХІІ ғасырлардағы араб, парсы және түркі жазба деректерінде қала атының жиі 

кездесуі, қаланың бұл уақытта дамығандығын көрсетеді (Жолдасбаев, 2010: 6). 
Сығанақ қаласының гүлденіп, Ұлы Жібек жолы бойындағы ірі сауда орталықтарының біріне 

айналған кезеңі XII–XIII ғасырларға сәйкес келеді. Бұл уақытта қала Мұхаммед Хорезмшахтың 

иелігінде болғаны белгілі. XIII ғасырдың басында Шыңғыс ханның үлкен ұлы Жошы қаланы жеті  
күн бойы қоршауға алып, қалың қолымен жаулап алған. Нәтижесінде қамал қабырғалары қиратылып, 

қала моңғол иелігіне өтті. 2022 жылы жүргізілген археологиялық зерттеулер барысында қаланың 

оңтүстік қамал қабырғасына салынған стратиграфиялық кесіндіден анықталған қамал қабырғасының 

құландылары дәл осы моңғол шапқыншылығы кезеңіне сәйкес келетіні анықталды. XIII ғасырдағы 
жазба деректерде де Сығанақтың Жошы әскері тарапынан жаулап алынғаны жайлы мәліметтер 

кездеседі, бұл зерттеулердің нәтижесін растай түседі (Ата-Мелик Джувейни, 20041: 58). ХІІІ ғасырда 

Орталық Азияға саяхат жасаған Армян патшасы Гетумның жазбаларында, Сырдарияның ортаңғы 
ағысындағы бернеше қалалар баяндалған. Аталмыш тарихи деректерде Сығанақ қаласының аты 

«Сгнах» деген атпен көрсетілген (Гандзакеци, 1976). Сығанақ қаласы ХІV ғасырда Ақ Орданың,               

ХV ғасырда Темір империясының құрамында  болғандығы белгілі. «Тарих-и Абу-л-хайр-хани» 
жасбасында 1446 жылы көшпелі өзбек мемлекетінің ханы Әбілқайыр хан Сығанақ қаласын басып алу 

мақсатында үлкен қолымен келгенде қала халқы еш қарсылықсыз берілген (Материалы, 1969: 159). 

Осылайша қала ХV ғасырдың ортасында Әбілқайыр хандығының иелігіне өткендігі белгілі. 

Археологиялық зерттеулердің нәтижелері ХІV ғасырда Сығанақ қаласының Сырдария өзенінің 
ортаңғы ағысындағы маңызды әрі гүлденген орталықтардың бірі болғанын көрсетеді. Мұны 

дәлелдейтін факторлар – ірі орталықтарға тән сәулеттік ғимараттар, мешіттер, кесенелер және басқа 

да құрылыстардың бой көтеруі. Сол кезеңде қала Қаратудың теріскейіндегі көшпенді халықтар мен 
Ұлы Жібек жолы бойымен сауда жүргізген көпестер арасындағы айырбас саудасының басты 

орталықтарының бірі болған. Осы себепті қалада болған Фазлаллах ибн Рузбихан Сығанақты    

«Дешті-Қыпшақтың сауда айлағы» деп атаған (Фазлаллах Ибн Рузбихан, 1976: 116-117; Жолдасбаев, 
2010: 8). Сығанақта жүргізілген археологиялық қазба жұмыстары барысында қытай фарфоры мен 

кашиндік ыдыс бөліктерінің табылуы, жоғарыдағы деректерді қуаттай түседі. Орта ғасырларда 

қытайдың керамикалық бұйымдары аса қымбат саналып, кашиндік саздан жасалған ыдыстар сырттан 

әкелінген құнды заттардың қатарына кіргені белгілі. Мұндай бағалы бұйымдарды негізінен қала 
билеушілері немесе бай адамдар ғана тұтынған. Осылайша, археологиялық зерттеулер барысында 

табылған қытай фарфоры мен кашиндік ыдыстар Сығанақ қаласының XIV–XVI ғасырларда Ұлы 

Жібек жолы бойындағы ірі сауда орталықтарының бірі болғанын дәлелдейді. Осыған байланысты, 
XIV–XVI ғасырларда қала мәдениеті мен экономикасы, қолөнері мен саудасы, егіншілігі мен мал 

шаруашылығы қатар дамып, Сырдарияның ортаңғы ағысындағы маңызды орталықтардың бірі 

ретінде кеңінен танылды. 

Ұлы Жібек жолы бойындағы ірі сауда орталықтарының бірі болған Сығанақ қаласы үшін          
қазақ хандары мен Шайбаниттер әулетінен шыққан билеушілер арасында күрес XV ғасырдың    

соңына дейін жалғасып, нәтижесінде қала қазақ хандарының қарамағына өткендігі белгілі  

(Нагаминэ, 2020: 533-551). Бұл деректерді В.В. Бартольд тапқан тарихи құжаттар да растайды. 
Аталған құжатта Сығанақ қаласы 1543-1544 жылдары Әбу-л-Ғазы Абд ар-Рахим хан баһадүр 

сұлтанның, 1598 жылы Әбу-л-Ғазы Абдаллах ханның, 1634 жылы Әбу-л-Ғазы Ұбайдалла ханның, 

XVII ғасырдың соңында Есім сұлтанның, XVIII ғасырдың ортасында қазақ ханы Барақтың, ал 1762–
1798 жылдары Сәмекеұлы ІІ Есім ханның билігінде болғаны көрсетілген (Николаас Витсен, 2006: 67; 

Ерофеева, 1997: 81). Бұл деректерге сүйене отырып, XIV-XVII ғасырларда қала маңында көптеген 

хандар мен сұлтандардың жерленгенін ескере келе, Сығанақ қаласының Сырдарияның ортаңғы 

ағысындағы маңызды саяси әрі қасиетті орталықтардың бірі болғанын байқауға болады.  
Қала аумағында жүргізілген зерттеу жұмыстарының нәтижелері XIX ғасырдың соңында ондағы 

тіршіліктің тоқтағанын көрсетеді. Сондай-ақ, бұл кезеңде қала орны маңындағы тұрғындардың 

зиратына айналғаны байқалады. 

2003 жылдан бастап Сығанақ қаласын Қожа Ахмет Ясауи атындағы Халықаралық қазақ-түрік 
университеті кешенді түрде зерттеп келеді. Бүгінгі күнге дейін жүргізілген ғылыми зерттеулер 

нәтижесінде қаланың басты кіреберісі саналатын шығыс қақпасы, қамал қабырғалары, тұрғын үй 

махаллалары, орталық мешіт, сондай-ақ қала аумағындағы кесенелер мен ханака ашылып, зерттеліп, 
ғылыми айналымға енгізілді (1-2-сурет) (Zholdasbaev, Aldabergenova, 2013: 77–78; Syzdykov, 

Zhetibayev, Bahtybayev, 2021: 43). Алайда, қала орнынан табылған сазда жасалған жәдігерлер, соның 

ішінде саздан жасалған майшамдар әліде болса зеріттеуді қажет етеді. Себебі, саздан жасалған 

ыдыстар, майшамдар мәдени қабаттардың хронологиясын, қала халқының өндірісін, сауда қатынасын 
анықтауға негіз болуда. 

 

 
 

1-фотосурет. Сығанақ қаласының әуеден көрінісі. 

[Fig. 1. Aerial view of Syganak city] 

 

Археологиялық қазба жұмыстары барысында көптеп табылатын «майшам» сөзінің мағынасына 

тоқталар болсақ, жарықтандырған және жарқыраған мағынасында қолданылатын грек тілінді 

«Lykhnos», латын тілінде «Candela», «Lychnus» және «Lucerna», арап тілінде «Kındil» деп аталған 
[Waltres 1914: 12; Metin 2012: 16; Yorulmaz 2020: 98]. Ал қазақ тіліде «май» және «шам» сөздерінің 

қосындысынан «майшам» сөзі құралған. Яғни бұл сөз маймен жанатын шам деген мағынаны 

беретіндігі әбден анық.  
Мақалада Ортағасырлық Сығанақ қаласында жүргізілген қазба жұмыстары барысында 

табылған саздан жасалынған жәдігерлердің бір бөлігін құрайтын майшамдарды зерттеп, майшам 

түрлерін анықтап, талдап, ғылыми айналымған енгізуді жөн санадық. Сонымен қатар майшамның 

пайда болу тарихына және майшам сөзінің мағынасы жайында зерттеу жұмыстарын жүргізіп, 
ғылыми тұрғадан талдау жұмыстарын жүргіздік. 

Материалдар мен әдістер. Мақаланы жазу барысында қала орнында жүргізілген 

археологиялық зерттеулермен қатар жазба дерек көздері де негізге алынды. Жазба деректер арқылы 
қаланың ежелгі тарихы, атауы және қаланы билеген хандар туралы мәліметтер жинақталса, 

археологиялық зерттеулер нәтижесінде қаланың құрылыс қабаттары, сәулеттік ерекшеліктері және 

материалдық мәдениеті жайлы маңызды мағлұматтар алуға мүмкіндік берді. Сонымен қатар, 
мақалада тарих ғылымдарының докторы, профессор С. Жолдасбаевтың Сығанақ қаласы туралы 

жариялаған еңбектері негізгі дерек көздерінің бірі ретінде пайдаланылды. 

2-фотосурет. Қазба жұмыстары барысында ашылған нысандардың көрінісі. 

[Fig. 2. View of objects discovered during the excavation works] 

Мақалада саздан жасалынған жәдігерлердің бір бөлігін құрайтын майшамдарды зерттеліп, 

майшам түрлері, жасалу технологиялары анықтлды. Майшам тақырыбында зерттеу жұмыстарын 

жүргізген шетелдік ғалымдардың еңбектеріне сүйене отырып, майшамның пайда болу тарихы және 
майшам сөзінің мағынасы жайында құнды деректер топтастырылды. Салыстырмалы талдау 

жұмыстарының нәтижесінде, майшамдардың хронологиясы анықталып, ғылыми тұрғадан талдау 

жұмыстары жүргізілді. 
Талқылау. Майшамның пайда болу тарихы. Тарихта мыңдаған жылдар бұрын оттың пайда 

болуымен адам баласының тұрмыс-тіршілігінде үлкен өзгерістер орын алғандығы белгілі. Алғашқы 

адамдар үнгірлерде немесе ашық алаңдарда отты жағып жылынғандығы, жабайы аңдардан 

қорғанғандығы, жан-жануарлардың еттерін пісіргендігі, сонымен қатар жарық ретінде 
пайдаланғандығы белгілі. Адам баласы отты игеруінің арқасында алғашқыда ағашты майға малау 

арқылы алауды пайдаланып жарықтандырды, содан соң жарықтандыру мақсатында майшамдарды 

пайдаланғандығы белгілі. Алаудың ұзақ уақыт жанып тұрмайтындығын білген адам баласы ежелгі 
дәуірде майшамды ойлап тапқан. Зерттеуші ғалымдардың бір бөлігі майшымды діни мақсатта пайда 

болғандығын алға тартса, бұған қарсы зерттеушілердің бір бөлігі майшамды қарапайым, оңай 

жарықтандыру мақсатында пайда болған деп түсіндіреді [Çokay, 1996: 4]. 

1-сурет. Микен сарайынан табылған майшам. 

[Fig. 1. A lamp found in a Mycenaean palace] 

2-сурет. Афина 

қаласынан табылған 

майшам. 

[Fig. 2. Lamp found in 

Athens] 

3-сурет. Күлтөбе 

қалашығынан табылған 

майшам. 

[Fig. 3. Lamp found in 

Kultobe town] 

 

Майшамның адам баласы тарапынан қолданылу тарихына көз жүгіртер болсақ, тарихта 

майшамды ең алғаш рет тас дәуірінен бастап қолданғандығы жайында мағлұматтар кездесуде. Ол 

кездері адамдар майшамды тастан жасағандығы белгілі [Bailey 1963: 17; Bailey 1972: 17]. Адам 
баласы б.з.д. VIII-VI мыңыншы жылдары теңіз ұлуы қабығын майшам ретінде пайдаланғандығы 

жайында да деректер кездесуде. Бұған дәлел ретінде Палестинадан табылған ұлуы қабығының 

ортасындағы спирал іспеттес бөлігіне пілтені орналастыру арқылы майшам ретінде пайдаланғандығы 
белгілі. Месопотамиядағы Ур кезеңіне жататын жерлеу орындардан табылған алтын және күмістен 

жасалған майшамдарды және Бабил кезеңіне жататын тасқа бейнеленген рельефтерден үйрек  

іспеттес арнайы жасалған құрбандық тастардың үстінде майшамдардың бейнеленгендігін негізге             

ала отырып, Қосөзен аймағында майшамдардың Шумерлілер кезеңінде қолданыста болғандығы 
анықталуда [Kınal 1960: 155]. Тарихта Мысыр және Микен өркениетінде сазда жасалған 

майшамдардың қола дәуірінде қолданыста болғандығы белгілі. Бұған Мысыр және Микен 

сарайларының орнында жүргізілген археологиялық қазба жұмыстары барысында табылған қолда 
пошымдалып жасалған майшамдар дәлел болуда (1-сурет) [Bailey 1963: 18]. Афина қаласының                

б.з.д VII ғасырға жататын мәдени қабатынан қолда пошымдалып жасалған тостаған іспеттес 

майшамдар көптеп табылған. Бұл майшамдардың іші таяз тостаған пішімінде, ернеуінің бір бөлігіне 
пілтенің ыңғайлы тұруын қамтамасыз ету мақсатында аздап алға шығыңқы етпі жасаған (2-сурет) 

[Çokay, 1996: 16]. Мұндай үлгідегі қолда пошымдалып жасалған майшам Түркістандағы Күлтөбе 

қалашығында жүргізілген археологиялық қазба жұмыстары барысында қаланың б.з. алғашқы 

ғасырларына жататын мәдени қабатынан табылған (3-сурет) [Торгоев, Кулиш, Ержигитова 1996:     
114-169]. 

Жоғарыда келтірілген деректерден ежелгі дәуірлерде майшамдардың қолда пошымдалып 

жасалғандығы белгілі, б.з.д. VI ғасырда Месопотамияда майшамдар шарқта жасала бастайды   
[Kassab-Tezgör, Sezer 1995: 27; Yorulmaz 2020: 99]. Майшамды шарықтан алу барысында майшам 

табанын жіп немесе өткір бір құралмен кесіп алған іздері майшамның шарықта жасалғандығын 

анықтап беруде. Шарықта жасалған майшамның май сақтаушы бөлігі шарықта шеңбер пішінді етіп 

жасалынып, оған бөлек жасалған пілте орналастыруға ыңғайлы тұмысығы мен тұтқасы 
жапыстырылатын болған [Çokay, 1996: 13]. Ал б.з.д. III ғасырда майшамдар қалыпта жасала 

бастайды. Осылайша майшамдардің кейбіреулері қолда пошымдалып жасалынса, кейбіреулері 

шарықта және қалыпта жасалына бастағандығы белгілі [Yorulmaz 2020: 99].  
Ерте кезеңдерде майшамдарда жануар майын қолданған болса [Bailey 1963: 17], кейінгі 

уақыттарда жануар майымен қатар құс, балық және өсімдік майлары қолданылған [Shier 1978: 7; 

Özgül 2012: 10]. Сонмен қатар ерте уақыттарда оттың жалынын арттыру мақсатында және отқа 
сарғыш түс беру мақсатында майға тұз қосқандығы белгілі [Çokay, 1996: 12-13]. Антикалық жазушы 

Павсаний Атхена Полиас ғибадатханасын сипаттаған кезде, құдай ана құрметіне жағылған 

майшамның алтаннан жасалғандығын және оттың «Carpasian Keteni» деп аталатын мата арқылы 

жанып тұрғандығын баяндайды [Çokay, 1996: 12]. Бұл деректерді негізге ала отырып, ежелгі 
дәуірлерде май сорып тұратын қасиетке ие майшам пілтесі ретінде кетен, мата немесе мақта 

қолданылғандығын айта аламыз. 

Зерттеу нәтижелері. Сығанақ майшамдары. Ортағасырлық Сығанақ қаласында 2003-2022 
жылдар аралығындағы жүргізілген зерттеулер нәтижесінде сырлы, сырсыз, бүтін, сынық деген 

сияқты көптеген майшамдар табылды. 

1. Сығанақ қаласының шығыс қақпаның кіреберіс оң жағындағы №9 қазба орнында жүргізілген 

зерттеу жұмыстары барысында саздан жасалған екі дана майшам табылды. Майшамдардың бірі 
сырлы, екіншісі сырсыз болып келуде. сырлы майшамның майқұяры цилиндр пішінді, тегіс табанды, 

бір тұмсықты (пілтелі) болып ауыз ернеуіне қарай тарыла жасалған. Майқұярының диаметрі 5,5 см, 

биіктігі 6,5 см, ауыз ернеуінің диаметрі 4 см. Тұмсығының ұзындығы 6 см, биіктігі 3 см. Жалпы 
қалыңдығы 0,5 см. Ақ түске қара түспен «зебра» тәрізді өрнек түсірілген. Тұтқа жасалмаған. Оттың 

ұзақ уақыт бойы жануының салдарынан ұштарында оттың күйік іздері сақталған. Майшамның аузы 

арқылы майшам ішінде ауа кіріп, тұмысығы арқылы сыртқа шығатын болған. Бұл ауа айналымы, 

майшам тұмсығындағы піліктің жанып тұруына себепші болған. Майшам арнайы дайындалған саз 
балшықтан, қолмен пошымдау әдісі арқылы жасалған. Құрамына ұсақ қиыршық тас, слюда қосылған. 

Сақталуы орташа. Зерттеу жұмыстарымыздың нәтижесінде майшамның ұзақ уақыт бойы қолданыста 

болғандығы анықталды. Бұған майшамның тұмсығында сақталған қара түсті оттың күйік іздері              
дәлел бола алады (4-сурет). 

2. Аталмыш қазба орнынан табылған сырсыз майшам жартылай сақталған майқұяры цилиндр 

пішінді, тегіс табанды, бір тұмсықты (пілтелі) болып жасалған. Ауызы кең. Майқұярының диаметрі 
7,5 см, биіктігі 4,5 см. Тұмсығының ұзындығы 7,5 см, биіктігі 3 см. Жалпы қалыңдығы 0,5-0,7 см. 

Оттың ұзақ уақыт бойы жануының салдарынан ұштарында оттың күйік іздері сақталған.       

Майшамның аузы арқылы майшам ішінде ауа кіріп, тұмысығы арқылы сыртқа шығатын болған. Бұл 

ауа айналымы, майшам тұмсығындағы піліктің жанып тұруына себепші болған. Майшам арнайы 
дайындалған саз балшықтан, қолмен пошымдау әдісі арқылы жасалған. Құрамына ұсақ қиыршық             

тас қосылған. Сақталуы орташа. Зерттеу жұмыстарымыздың нәтижесінде майшамның ұзақ уақыт 

бойы қолданыста болғандығы анықталды. Бұған майшамның тұмсығында сақталған қара түсті            
оттың күйік іздері дәлел бола алады (5-сурет). 

3. Сығанақ қаласының солтүстік қақпасын ашып зерттеу мақсатында жүргізілген 

археологиялық қазба жұмыстары барысында екі дана сырсыз майшам табылды. Майшамның бірінің 
майқұяры цилиндр пішінді, тегіс табанды, бір тұмсықты (пілтелі)  болып ауыз ернеуіне қарай тарыла 

жасалған. Майқұярының  диаметрі 6 см, биіктігі 5 см, ауыз ернеуінің диаметрі  4 см, биіктігі 4,5 см. 

Тұмсығының ұзындығы 5,5 см, биіктігі 1-2,5 см. Тұтқасы қазан тұтқасы тәрізді болғанымен 

вертикаль орналастырылған. Жалпы қалыңдығы 0,5 см. Сапалы саз балшықтан жасалып, біркелкі 
күйдірілген. Күйдіргеннен кейін қызғыш түске енген. Құрамына ұсақ қиыршық тас, слюда қосылған. 

Оттың ұзақ уақыт бойы жануының салдарынан ұштарында  оттың күйік іздері сақталған. 

Майшамның ауызы арқылы майшам ішінде ауа кіріп, тұмысығы арқылы сыртқа шығатын болған. Бұл 
ауа айналымы, майшам тұмсығындағы піліктің жанып тұруына себепші болған. Майшам арнайы 

дайындалған саз балшықтан, қолмен пошымдау әдісі арқылы жасалған. Сақталуы жақсы. Зерттеу 

жұмыстарымыздың нәтижесінде майшамның ұзақ уақыт бойы қолданыста болғандығы анықталды. 

Бұған майшамның тұмсығында сақталған қара түсті оттың күйік іздері дәлел бола алады (6-сурет). 
4. Аталмыш қазба орнынан табылған екінші майшамның тек майқұярының бөлігі ғана 

табылған. Майқұярының бүйірі томпайтыла жасалған майшамның ауыз ернеуі біршама кең. Тегіс 

табанды. Тұмсығы сақталмаған. Майқұярының  диаметрі 6 см, биіктігі 5 см, ауыз ернеуінің диаметрі  
4 см. Жалпы қалыңдығы 0,5 см. Өрнексіз шәйнек тұтқасы тәрізді тұтқасының көлемі 4х2х1 см. 

Сапалы саз балшықтан жасалып, біркелкі күйдірілген. Құрамына ұсақ қиыршық тас, слюда қосылған. 

Күйдіргеннен кейін қызғыш-қоңыр түске енген. Құрамына ұсақ қиыршық тас, слюда қосылған. 
Сақталуы орташа. Майшам арнайы дайындалған саз балшықтан, қолмен пошымдау әдісі арқылы 

жасалған (7-сурет).  

5. Сығанақ қаласының шығыс қақпасын ашып зерттеу мақсатында жүргізілген қазба 

жұмыстары барысында саздан жасалған ерекше майшамның бір бөлігі табылды. Төрттұмсықты 
майшамның бір тұмсығы мен майқұярының жартысы сақталған. Сырлғанбаған. Жартылай сақталған 

майқұяры төрт бұрышты ал іші цилиндр тәрізді.  Тегіс табанды, ауыз ернеуі кең, төрт тұмсықты 

(пілтелі) болып жасалған. Майқұярының  диаметрі 6 см, биіктігі 4,5 см. Тұмсығының ұзындығы 7,5 

см, биіктігі 3 см. Жалпы қалыңдығы 0,5-0,7 см. Оттың ұзақ уақыт бойы жануының салдарынан 
ұштарында  оттың күйік іздері сақталған. Майшамның аузы арқылы майшам ішінде ауа кіріп,  

тұмысықтары арқылы сыртқа шығатын болған. Бұл ауа айналымы, майшам тұмсығындағы піліктің 

жанып тұруына себепші болған. Майшам арнайы дайындалған саз балшықтан, қолмен пошымдау 
әдісі арқылы жасалған. Құрамына ұсақ дәнді құм, слюда қосылған. Сақталуы орташа. Зерттеу 

жұмыстарымыздың нәтижесінде майшамның ұзақ уақыт бойы қолданыста болғандығы анықталды. 

Бұған майшамның тұмсығында сақталған қара түсті оттың күйік іздері дәлел бола алады (8-сурет). 

6. Сығанақ қаласының шығыс қақпасының ішкі бөлігін ашып зерттеу мақсатында жүргізілген 
қазба жұмыстары барысында ерекше пішәіде жасалған майшам табылды. Майшам сырланған. 

Майқұяры цилиндр пішінді қырлана жасалып, жоғары қарай тарылтыла келіп ауыз шығарылған. 

Тегіс табанды, бір тұмсықты (пілтелі) болып жасалған. Майқұярының  диаметрі 7 см, биіктігі 6,5 см, 
ауыз ернеуінің диаметрі  3 см. Тұмсығының сақталған ұзындығы 5 см, биіктігі 3 см. Жалпы 

қалыңдығы 0,5 см. Тұтқа жасалмаған. Оттың ұзақ уақыт бойы жануының салдарынан сынған 

ұштарында оттың күйік іздері сақталған. Майшамның аузы арқылы майшам ішінде ауа кіріп, 

тұмысығы арқылы сыртқа шығатын болған. Бұл ауа айналымы, майшам тұмсығындағы піліктің 
жанып тұруына себепші болған. Майшам арнайы дайындалған саз балшықтан, қолмен пошымдау 

әдісі арқылы жасалған. Құрамына ұсақ дәнді құм, слюда қосылған. Сақталуы орташа. Зерттеу 

жұмыстарымыздың нәтижесінде майшамның ұзақ уақыт бойы қолданыста болғандығы анықталды. 
Бұған майшамның тұмсығында сақталған қара түсті оттың күйік іздері дәлел бола алады. Бұйым 

негізі жақсы сақталғанымен сыры көше бастаған (9-сурет). 

 
 

   

4-сурет 5-сурет 6-сурет 

   

7-сурет 8-сурет 9-сурет 

4-9-сурет. Сығанақ майшамдары.9 

[Fig. 4-9. Lamps of Sganak town] 

 

7. Сығанақ қаласының шахристан бөлігінің батысында салынған стратиграфиялық кесіндіні 
қазу барысында саздан жасалған майшам табылды. Іші сырты жасыл түспен сырланған. Майқұяры 

цилиндр пішінді. Тегіс табанды, бір тұмсықты (пілтелі) болып жасалған. Майқұярының диаметрі                

9 см, биіктігі 5 см, ауыз ернеуінің диаметрі  3 см. Тұмсығының сақталған ұзындығы 3 см, биіктігі 3 
см. Жалпы қалыңдығы 0,5 см. Сынған тұтқаның үстінде үшбұрышты, өсімдікті өрнек түсірілген 

тіреуіш жасалған. Майшамның аузы арқылы майшам ішінде ауа кіріп, тұмысығы арқылы сыртқа 

шығатын болған. Бұл ауа айналымы, майшам тұмсығындағы піліктің жанып тұруына себепші болған. 
Майшам арнайы дайындалған саз балшықтан, қолмен пошымдау әдісі арқылы жасалған. Құрамына 

ұсақ дәнді құм, слюда қосылған. Сақталуы орташа. Бұйым негізі жақсы сақталғанымен сыры көше 

бастаған (10-сурет). 

8. Сығанақ қаласының шахристан бөлігінің батысында салынған стратиграфиялық кесіндідегі  
3 құрлыс қабатынан саздан жасалған майшам табылды. Майшамның іші сырты жасыл түспен 

сырланған. Майқұяры цилиндр пішінді. Тегіс табанды, бір тұмсықты (пілтелі) болып жасалған. 

Майқұярының диаметрі 9 см, биіктігі 5 см, ауыз ернеуінің диаметрі 3 см. Тұмсығының сақталған 
ұзындығы 3 см, биіктігі 3 см. Жалпы қалыңдығы 0,5 см. Сынған тұтқаның үстінде үшбұрышты, 

өсімдікті өрнек түсірілген тіреуіш жасалған. Майшамның аузы арқылы майшам ішінде ауа кіріп, 

тұмысығы арқылы сыртқа шығатын болған. Бұл ауа айналымы, майшам тұмсығындағы піліктің 

жанып тұруына себепші болған. Майшам арнайы дайындалған саз балшықтан, қолмен пошымдау 
әдісі арқылы жасалған. Құрамына ұсақ дәнді құм, слюда қосылған. Сақталуы орташа.Зерттеу 

жұмыстарымыздың нәтижесінде майшамның ұзақ уақыт бойы қолданыста болғандығы анықталды. 

Бұған майшамның тұмсығында сақталған қара түсті оттың күйік іздері дәлел бола алады. Бұйым 
негізі жақсы сақталғанымен сыры көше бастаған (11-сурет). 

9. Сығанақ қаласының шахристан бөлігінің батысында салынған стратиграфиялық кесіндідегі    

4 құрлыс қабатынан саздан жасалған майшам табылды. Майшамның іші мен сырты тұтастай сұр 

түспен сырланып, сыртына көк түсті дақтар түсірілген. Майқұяры цилиндр пішінді қырлана 
жасалған. Тегіс табанды, бір тұмсықты (пілтелі) болып жасалған. Майқұярының диаметрі 7,5 см, 

биіктігі 5см, ауыз ернеуінің диаметрі  2,5 см. Тұмсығының ұзындығы 8 см, биіктігі 1-3 см. Жалпы 

қалыңдығы 0,5 см. Тұтқа көлемі 3х1,5х1,5 см. Сынған тұтқаның үстінде үшбұрышты, өсімдікті өрнек 
түсірілген тіреуіш жасалған болуы мүмкін. Майшамның аузы арқылы майшам ішінде ауа кіріп, 

тұмысығы арқылы сыртқа шығатын болған. Бұл ауа айналымы, майшам тұмсығындағы піліктің 

жанып тұруына себепші болған. Майшам арнайы дайындалған саз балшықтан, қолмен пошымдау 
әдісі арқылы жасалған. Құрамына ұсақ дәнді құм, слюда қосылған. Сақталуы орташа. Зерттеу 

жұмыстарымыздың нәтижесінде майшамның ұзақ уақыт бойы қолданыста болғандығы анықталды. 

Бұған майшамның тұмсығында сақталған қара түсті оттың күйік іздері дәлел бола алады. Бұйым 

негізі жақсы сақталғанымен сыры көше бастаған (12-сурет). 
10. Сығанақ қаласының шығыс қақпасының сол қапталындағы қамал қабырғасының ішкі 

құрылымын анықтау мақсатында жүргізілген археологиялық қазба жұмыстары барысында сазда 

жасалған майшам табылды. Майшамның іші және сырты тұтастай жасыл түспен сырланған. 
Майқұяры цилиндр пішінді қырлана жасалып, жоғары қарай тарылтыла келіп ауыз шығарылған. 

Тегіс табанды, бір тұмсықты (пілтелі) болып жасалған. Майқұярының диаметрі 6 см, биіктігі 5 см, 

ауыз ернеуінің диаметрі 2 см. Тұмсығының сақталған ұзындығы 4 см, биіктігі 3 см. Жалпы 
қалыңдығы 0,6 см. Өрнексіз шәйнек тұтқасы тәрізді тұтқасының көлемі 4х2х1см. Оттың ұзақ уақыт 

бойы жануының салдарынан сынған ұштарында  оттың күйік іздері сақталған. Тұмсығы сынғаннан 

кейін де қолданыста болғанға ұқсайды. Майшамның аузы арқылы майшам ішінде ауа кіріп, 

тұмысығы арқылы сыртқа шығатын болған. Бұл ауа айналымы, майшам тұмсығындағы піліктің 
жанып тұруына себепші болған. Майшам арнайы дайындалған саз балшықтан, майқұяр бөлігі 

шарықта жасалып, тұтқа мен тұмсық қондырылған. Құрамына ұсақ дәнді құм, слюда қосылған. 

Сақталуы орташа. Зерттеу жұмыстарымыздың нәтижесінде майшамның ұзақ уақыт бойы          
қолданыста болғандығы анықталды. Бұған майшамның тұмсығында сақталған қара түсті оттың            

күйік іздері дәлел бола алады. Бұйым негізі жақсы сақталғанымен сыры көше бастаған (13-сурет). 

11. Сығанақ қаласының оңтүстік шығыс қақпасынан бастау алып солтүстік-батысқа бағыттала 

орналасқан магистральды көшенің оң қапталындағы құрлыс қабаттарды ашып зерттеу мақсатында 
жүргізілген археологиялық қазба жұмыстары барысында ерекше үлгіде жасалған майшам табылды. 

Майшам тұтастай ақшыл түсті бояумен сырланған. Сыры біркелкі емес. Ақшыл түске қоңыр түспен 

өрнек түсірілген. Беткі бөлігіне ғана қарақошқыл, көк түспе өрнек түсірілген. Майқұяры цилиндр 
пішінді қырлана жасалып, жоғары қарай тарылтыла келіп ауыз шығарылған. Тегіс табанды, бір 

тұмсықты (пілтелі) болып жасалған. Майқұярының  диаметрі 8 см, биіктігі 5,5 см, ауыз ернеуінің 

диаметрі  3 см. Тұмсығының сақталған ұзындығы 3 см, биіктігі 3 см. Жалпы қалыңдығы 0,5-0,7 см. 
Тұтқасы аң пішімінде жасалынған. Майшамның аузы арқылы майшам ішінде ауа кіріп, тұмысығы 

арқылы сыртқа шығатын болған. Бұл ауа айналымы, майшам тұмсығындағы піліктің жанып тұруына 

себепші болған. Майшам арнайы дайындалған саз балшықтан, майқұяр бөлігі шарықта жасалып, 

тұтқа мен тұмсық қондырылған. Құрамына ұсақ дәнді құм, слюда қосылған. Сақталуы орташа. 
Зерттеу жұмыстарымыздың нәтижесінде майшамның ұзақ уақыт бойы қолданыста болғандығы 

анықталды. Бұған майшамның тұмсығында сақталған қара түсті оттың күйік іздері дәлел бола алады. 

Бұйым негізі жақсы сақталғанымен сыры көше бастаған (14-сурет). 

12. 2023 жылы Сығанақ қаласының солтүстігінде ашылған мешіт орнында жүргізілген қазба 
жұмыстары барысында қолда пошымдалып жасалған майшамның майқұяр бөлігі табылды. Майшам 

сырланбаған. Майқұяры цилиндр пішінді қырлана жасалып, жоғары қарай тарылтыла келіп ауыз 

шығарылған. Тегіс табанды, бір тұмсықты (пілтелі) болып жасалған. Майқұярының диаметрі 6 см, 
биіктігі 5 см, ауыз ернеуінің диаметрі 3,5 см. Тұмсығының сақталмаған. Жалпы қалыңдығы 0,6 см. 

Тұтқасы жоқ. Майшам арнайы дайындалған саз балшықтан, майқұяр бөлігі шарықта жасалған. 

Құрамына ұсақ дәнді құм, слюда қосылған. Сақталуы орташа (15-сурет). 

10-15-сурет. Сығанақ майшамдары.0 
[Fig. 10-15. Lamps of Sganak town] 

 

Қорытынды. Қорытындылай келе грек тілінді «Lykhnos», латын тілінде «Candela», «Lychnus» 

және «Lucerna», арап тілінде «Kındil», қазақ тілінде «майшам» деп аталатын жарықтандыру 
мақсатында қолданылған құрылғыны адам баласы сонау тас дәуірінен бастап қолданып келетіндігі 

анықталды. Ертеректе майшамдарға жануар майын қолданғандығы, ал кейінгі уақыттарда жануар 

майымен қатар құс, балық және өсімдік майларын да қолданылғандығы белгілі болды. Сонмен қатар, 
ежелгі дәуірлерде май сорып тұратын қасиетке ие кетен, мата немесе мақтаны майшам пілтесі ретінде 

қолданылғандығындығы анықталды. Бұл пікірімізді антикалық жазушы Павсанийдің Атхена Полиас 

ғибадатханасындағы майшамның «Carpasian Keteni» деп аталатын мата арқылы жанып тұратындығы 

қуаттай түсуде. 
Палестинадағы зерттеу жұмыстары барысында табылған ұлуы қабықтарынан жасалған 

майшамдар, адам баласы б.з.д. VIII-VI мыңыншы жылдықта майшамды тастан ғана емес теңіз ұлуы 

қабығын жасағандығы дәлелдеп беруде. Месопотамияда Шумерлілер кезеңінде майшамдар бағалы 
металдарда жасала бастағандығы Ур кезеңіне жататын жерлеу орындардан табылған алтын және 

күмістен жасалған майшамдар және Бабил кезеңіне жататын тасқа рельефтерде бейнеленген 

майшамдар негіз болуда. Мысыр және Микен сарайларының орнында жүргізілген археологиялық 
қазба жұмыстары барысында көптеп табылған майшамдар бізге тарихта адамзат баласының қола 

дәуірінде майшамдарды саздан жасағандығын көрсетуде. Афина қаласының б.з.д VII ғасырға 

жататын мәдени қабатынан қолда пошымдалып жасалған тостаған іспеттес саздан жасалған 

майшамдар көптеп табылуы, бұл формадағы майшамдардығ ерте темір дәуірінде де кеңінен 
қолданыста болғандығын білдіруде. Мұндай үлгідегі қолда пошымдалып жасалған, іші таяз, 

ернеуінің бір бөлігі аздап сыртқа иілген майшамдар Түркістандағы Күлтөбе қалашығында 

жүргізілген археологиялық қазба жұмыстары барысында қаланың б.з. алғашқы ғасырларына жататын 
мәдени қабатынан табылған. 

Сығанақ қаласынан табылған майшамдарға келер болсақ, осы күнге дейін жүргізілген қазба 

жұмыстары барысында 12 дана майшам табылған. Майшамдардың басып көпшілігі қаланың қақпа 
маңында жүргізілген зерттеу жұмыстары барысында табылған. Бұл дегеніміз, қақпа күзетшілерінің 

майшамға деген қажеттілігін көрсетіп отыр. Себебі күндіз түні қақпаларды күзететін күзетшілер 

түнде жарыққа мұқтаж болған. Сол себепті қақпа маңындағы зерттеу жұмыстары барысында 

майшамдар көптеп табылуда. Зерттеу жұмыстарымыздың нәтижесінде Сығанақ майшамдарының 
майқұярының пішіні сопақ немесе шеңбер пішінді болып келетіндігі анықталды. Майшамдардың 

басым бөлігі бір тұмысқты екендігі, бір ғана майшам пайымдауымызша төрт тұмысықты болғандығы 

анықталуда.  
Зерттеу жұмыстарымыздың нәтижесінде майқұяры мен тұмсығы ұзына бойы бір-бірімен 

жалғасып жатқан майшамдардың ертеректе қолданыста болғанығы, яғни XII-XIII ғасырлара 

жататындығы белгілі болды. Себебі бұл майшамдар Сығанақ қаласындағы стратиграфиялық кесіндіні 

қазу барысында 5-6 құрылыс қабаттардан табылуы және осындай үлгідегі майшамдардың Мерв, 
Шаш және Сайрам қалаларының XII-XIII ғасырлара жататын құрлыс қабаттарынан табылуы негіз 

болуда [Байтанаев, Ергешбаев, Шаяхметов, 2017: 98-99].  

